
Vaishakhamasakrite Shiva Stuti Masa2

వైశాఖమాసకృతే  శివస్తుతిః మాస ౨

(శివరహస్యాన్తర్గతే  మహాదేవాఖ్యే)
- శివగౌరీసంవాదే -

శమ్భో భర్గ భవేన్దుశేఖర  మహాగఙ్గాతరఙ్గోజ్జ్వల   -
ల్లీలాభఙ్గతరఙ్గసున్దరజటాజూటోత్తమాఙ్గోజ్జ్వల       ।
పాహీశ ప్రమథాధినాథ  గిరిజానాథావ మాం శఙ్కర
త్రస్తం   భో వరకాలహస్తసుమహాపాశావబద్ధం  హర ॥ ౬౬॥
హే శమ్బరాన్తకహర ప్రవరామరేశ
కాశీపురీశ్వర జగత్పరమావకాశ ।
చర్మామ్బరాన్తకహర త్రిపురావమర్ద  -
మూర్ధన్య  పాహి భగవన్ హృతశమ్బరారే ॥ ౬౭॥
హే కాలకాల ధృతశూల వరాహిమాల
కాలోజ్జ్వలానలవిశోషితలోకజాల  ।
నీలాభకణ్ఠకలనానిలపాపతూల
దావాగ్నిజాల భగవన్నవ మాం నమస్తే ॥ ౬౮॥
యక్షాధిపార్చితపదామ్బుజ త్ర్యక్ష  దక్ష-
శిక్షావినోద భగవన్ సుమహోక్షవాహ ।
వీక్షావిదగ్ధసుమచాపవరోరుకాయ
రక్షాఽధునా పశుపతే హర మాం హితాక్ష ॥ ౬౯॥
- -

ఏవం సంస్తుత్య వైశాఖే  దేవదేవం మహేశ్వరమ్ ।
ఏకకాలం త్రికాలం  వా పూజయేల్లిఙ్గ్ఙ్గమైశ్వరమ్     ॥ ౭౦॥
దద్యాద్గోమిథునం  దేవి మాసాన్తే శామ్భవేషు చ ।
సదక్షిణం సవత్సం చ వస్త్రాలఙ్కారభూషితమ్  ॥ ౭౧॥
హోమః కార్యోఽత్రవైశాఖ్యాం   ప్రాగుక్తక్రమతః   శివే ।

నక్తాశీ భస్మనిష్ఠోఽథ  భవేన్మాసాన్తమీశ్వరి ॥ ౭౨॥
వైశాఖ్యామథ  పౌర్ణమ్యాం  కుర్యాచ్చ దధికమ్బలమ్ ।
ఘృతకమ్బలదానేన విధిః ప్రోక్తః   పురా మయా ॥ ౭౩॥
ఏతత్తేఽభిహితం గౌరి వైశాఖార్చనజం  ఫలమ్ ।
స్నానపూజనమీశాని గన్ధపుష్పఫలార్ణ  (మ్బర)మ్ ॥ ౭౪॥
పానీయం పానకం తస్మిన్ మసి విప్రేషు  దాపయేత్ ।
మమ ప్రీత్యర్థమేవేశి   తస్య పుణ్యఫలం ఫలం శ‍ృణు ॥ ౭౫॥
కాఞ్చనేన విమానేన వంశలక్షసమన్వితః ।
యాతి శమ్భోః పరం ధామ సర్వభోగసమన్వితః ॥ ౭౬॥
॥ ఇతి శివరహస్యాన్తర్గతే  ఈశ్వరప్రోక్తం   వైశాఖమాసకృతే  శివస్తుతిః సమ్పూర్ణా ॥
- ॥ శ్రీశివరహస్యమ్  । మహాదేవాఖ్యః ఏకాదశమాంశః । అధ్యాయః ౧౫
వైశాఖమాసార్చనకథనమ్  । ౬౬-౭౬॥

- .. shrIshivarahasyam . mahAdevAkhyaH ekAdashamAMshaH . adhyAyaH 15

vaishAkhamAsArchanakathanam . 66-76..

Notes:

Śiva శివ advises to Devī దేవీ; the ŚivaStutiḥ శివస్తుతిః for the māsaమాస while detailing

about His Worship during the Caitra māsa వైశాఖ  మాస. He mentions about offering of the

Dadhikabmbalam దధికమ్బలమ్ during Caitra Pūrṇimā వైశాఖ  పూర్ణిమా ; while referring

to an erstwhile explained Ghṛtakambalamఘృతకమ్బలమ్.

The Vaiśākhamāsakṛte ŚivaŚatāṣṭanāmaStotram వైశాఖమాసకృతే  శివశతాష్టనామస్తోత్రమ్ 
comprising of 108 Names ౧౦౮ నామాని of Śiva శివ, and the Vaiśākhamāsakṛte

ŚivaŚatāṣṭaNāmāvaliḥ వైశాఖమాసకృతే  శివశతాష్టనామావలిః  derived from the same can

be accessed from one of the links provided below. The count from the source text comes

to less than 108 though. Perhaps there are/were meant to be more Śloka-s.

More details about worshiping Śiva శివ during individual Māsaమాస are given in Chapters

13-25.

Selected Śloka-sశ్లోకాః  from Chapter 15 are presented on this page.

